საქართველოს ოკუპირებული ტერიტორიებიდან
დევნილთა, შრომის, ჯანმრთელობისა
და სოციალური დაცვის მინისტრს
ქალბატონ ეკატერინე ტიკარაძეს

მინისტრის მოადგილის
გიორგი წოწკოლაურის

მოხსენებითი ბარათი
ქალბატონო ეკატერინე,
მოგახსენებთ, რომ 2019 წელს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს გადასახდელი აქვს მიმდინარე წლის საწევრო გადასახადები და წინა წლებში საქართველოს მხრიდან წარმოქმნილ დავალიანებათა დაფარვის გრაფიკებით 2019 წლისთვის გათვალისწინებული თანხები (იხ. დანართი №1) შემდეგ საერთაშორისო ორგანიზაციებში:
ჯანდაცვის მსოფლიო ორგანიზაცია (WHO)
შრომის საერთაშორისო ორგანიზაცია (ILO)
წითელი ჯვრის საერთაშორისო კომიტეტი (ICRC)
გაეროს მოსახლეობის ფონდი (UNFPA)
ჯანდაცვის მსოფლიო ორგანიზაციის ჩარჩო კონვენცია თამბაქოს კონტროლის შესახებ (WHO  FCTC)
გადაუდებელი შემთხვევების სარეზერვო ფონდი (CFE)
[bookmark: _GoBack]სულ, მიმდინარე წელს, სამინისტროს მიერ საერთაშორისო ორგანიზაციებში გადასახდელი საწევრო შენატანის ოდენობა შეადგენს 503,100 აშშ დოლარს და 493,703 შვეიცარიულ ფრანკს, რაც ვალუტის მიმდინარე კურსის გათვალისწინებით (06.08.2019 1 აშშ დოლარი = 2.8946 ლარი, 1 შვ. ფრანკი = 2.9722 ლარი) არის დაახლოებით 2,938,200 ლარი (მათ შორის, მიმდინარე - 329,300 ლარი, ხოლო წინა წლების დავალიანების დაფარვა - 2,608,900 ლარი).
ამასთან, როგორც მოგეხსენებათ, „საქართველოს 2019 წლის სახელწიფო ბიუჯეტის შესახებ“ საქართველოს კანონით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ცენტრალური აპარატისთვის გამოყოფილი ასიგნებების ფარგლებში, „გრანტების“ მუხლში, გეგმით გათვალისწინებულია 2,440,000 ლარი, ხოლო დეფიციტი შეადგენს დაახლოებით 510,500 ლარს. 
აღნიშნულიდან გამომდინარე, არსებული დეფიციტის აღმოსაფხვრელად, მიზანშეწონილად მიგვაჩნია გამოყენებულ იქნეს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ცენტრალური აპარატისა და სამინისტროს სახელმწიფო კონტროლს დაქვემდებარებული საჯარო სამართლის იურიდიული პირების მიერ საბიუჯეტო სახსრებით გათვალისწინებული ასიგნებების ფარგლებში „სახელმწიფო შესყიდვების შესახებ“ საქართველოს კანონის შესაბამისად, პირველ კვარტალში განხორციელებული ტენდერების შედეგად წარმოქმნილი ეკონომიის ნაწილი.
თქვენი თანხმობის შემთხვევაში, ეკონომიკური დეპარტამენტის მიერ, განხორციელდება შესაბამისი ღონისძიებები ზემოაღნიშნულ საერთაშორისო ორგანიზაციებში კონტრიბუციების უზრუნველსაყოფად.

პატივისცემით,
